
Arbeidet med bygging av fotballhallen på Eidsåvoll 
vart starta seinhaustes i 2019.
Første byggesteg var oppføring av fotballhall 
på 40x64 m, isolert plasthall.
Speleflate  kunstgras på 30 x 50 m + sikkerhets-
soner.
I tillegg vart det planlagt eit klubblokale inne i hal-
len på 180 kvm over 2 etg.
Vanylven FK hadde også eit  ynskje om å starte opp 
eit  FFO-tilbod som ein del av aktiviteten til klubben 
i forbindelse med bygging av treningshallen.

I byggeprosesse frå fundament til isolert hall  + 
klubblokale har det vore lagt ned ein stor dugnads-
innsats på prosjektet og det har vore opptil 45 per-
sonar involvert  i byggeprosjektet og det er utført 
ca. 4000 dugnadstimar.

Allereie i slutten av februar vart det lagt kunstgras 
i hallen og vi fekk ordna ein midlertidig brukstilla-
telse for bruk av kunstgrasbana til innetrening. 
Så kom korona-pandemien. Dette resulterte i 
stengd hall og vi måtte samtidige begrense dug-
nadsarbeidet i klubblokalet betrakteleg.
Vi klarte likevel å halde dugnadsarbeidet i gong og 
i løpet av sommaren har vi fått ferdigattest frå kom-
munen og aktivieten har gradvis vorte starta opp 
igjen.
Klubblokalet består av kiosk/kjøkken, toalett, vesti-
byle/kafé, klubbkontor, 2 omkledningsgarderober  
og grupperom.  
Det har vorte ein ny kvardag for fotballklubben 
med treningsmuligeter  uansett verforhold og hal-
len vil etterkvart også være open for andre aktivite-
tar/grupper. Her ynskjer også golfklubben som har 
tilhald på Eidsåvoll også å drive innandørs trening 
utover vinter/vår.

Det har vore stor påmelding til FFO-ordninga som 
fotballklubben sette i gang ved skulestart, med 
over 60 påmelde elevar.
Det er etablert eit eige styre for drifting av FFO og 
det er tilsett dagleg leiar og aktivitetsleiar som skal 
være ansvarleg for opplegget.

Når det gjeld økonomien i prosjektet har vi nokre 
overskridingar i forhold til enkelte postar i bud-
sjettet, samtidig har vi sett stor givarglede gjennom 
andelssalg til privatpersonar og lokale sponsorar. 
Interessa for å stile opp på dugnad har også vore 
svært bra, spesielt har vi hatt god hjelp av pensjon-
erte snikkarar som har lagt ned eit betydeleg bidrag 
i bygginga av klubblokalet, på trass av covid-19.

Framleis står det ein del mindre dugnadsarbeid 
igjen i hallen/klubblokalet og som skal gjennom-
førast utover hausten. Ein ynskjer bl.a. å få på plass 
setetribuner på eine langsida av fotballhallen.

Fotballklubben arbeider også vidare med å få inn 
nye sponsorar i prosjektet og målsettinga er å redus-
ere behovet for lånefinansieringa til eit minimum (1 
mill) og ikkje minst sikre drifta av hallen vidare.

Ut på nyåret 2021 ynskjer Fotballklubben å få til ei 
offisiell opning av hallen og ikkje minst takke for den 
støtta som er gjeve til prosjektet. Vi kjem tilbake når 
dette vert muligheter til i forhold til covid-19 titlaka.

Vanylvshallen - fotballhall - Vanylven FK - Eidsåvoll

Innandørs 7-ar bane 30x50 inkl. klubblokale FFO - 180 kvm x 2 etg. (hallmål: 40x64)

Kantine ved inngang - 60 seteplassar



Kjøkken / kiosk - her vert det servert eit varmt måltid til FFO-gruppa

Grupperom 2. etg. til FFO leksehjelp - spelgrupper - m.m.

Grupperom 2. etg. til FFO  - gardrober



2. etg. klubblokale med grupperom, toalett, garderober, klubbkontor/dagleg leiar - opa oppdeling

Toalett dame/herre/HCP i 1 etg.


